
Білім беру бағдарламасының мақсаты: "Дене шынықтыру және спорт" білім беру 
бағдарламасының мақсаты әлемдік стандарттар деңгейінде дене шынықтыру 
мұғалімдері мен спорт жаттықтырушыларын даярлау арқылы қоғамды сауықтыру 
және сапалы білім беруді қамтамасыз ету бойынша Қазақстан Республикасының 
тұрақты даму мақсаттарына қол жеткізуге жәрдемдесу болып табылады. 
 
УНИВЕРСИТЕТ БАҒДАРЫ, МИССИЯСЫ, БАҒДАРЛАМАЛЫҚ МАҚСАТЫ, 
ҚҰНДЫЛЫҚТАРЫ, ТҮЛЕК АТТРИБУТТАРЫ    
 
Бағдары:  

Тез өзгеретін әлемде басқаруға қабілетті педагогтарды дамытатын зияткерлік 
платформа.  
 
Миссиясы:  

Білім беру саласында еліміздің және әлемнің игілігі үшін озық білім мен 
құндылықтарды жасай, дамыта және тарата алатын көшбасшы ұстаздарды 
қалыптастыру. 
 
Бағдарламалық мақсаты:  

Университет Орталық Азиядағы білім саласындағы оқытудың, оқудың және 
зерттеудің инновациялық әдістерінің, сондай-ақ ауыл мектептеріндегі білім беруді 
дамытудың хабына айналуды мақсат етеді. 
 
Құндылықтары:  

Толық адам тұлғасы, өз ісіне адалдық және қоршаған әлемге деген 
сүйіспеншілік. 
 
Университет түлегінің атрибуттары: 

• Өз бетімен білім алып, өз тәжірибесінде рефлексия жасап, оны зерттей 
алады. 

• Моральдық-этикалық құндылықтарға е ие және жауапкершілігі мол 
тұлғалар.  

• Терең пәндік, цифрлық құзыреті және кең интеллектуалдық көзқарасы бар 
кәсіби мамандар. 

• Шығармашыл және сыни тұрғыдан ойлана алатын, топта жұмыс істеу және 
коммуникативтілік дағдылары жоғары дәрежеде. 

• Тез өзгеретін жағдайларға бейімделе алатын, оқу мен оқытудағы 
көшбасшылар. 

• Әр түрлілікті құрметтейтін, инклюзивті және қоғамдағы теңдік үшін күресе 
білетін тұлға 
 

БІЛІМ БЕРУ БАҒДАРЛАМАСЫНЫҢ НЕГІЗДЕМЕСІ  

Дүниежүзілік банк қолдап отырған білім беруді жаңғырту жобасының аясында 
жоғары оқу орындары болашақ мұғалімдер дың тұтас дамуын қамтамасыз ететін 
құзыреттілікке бағдарланған білім беру қағидаттарына сәйкес педагогикалық білім 
берудің отыз (30) білім беру бағдарламасын халықаралық әріптестікте қайта 



қарады. Сонымен қатар болашақ мұғалімдерге бағдарланған тәсіл Болашақ спорт 
педагогтары өздерінің сыныптағы жұмысына көшіре алатын, практикалық 
мысалдар, эксперименттер және тәжірибе ұсыну арқылы оларды мұғалім кәсібіне 
жақсырақ дайындайды. 

 Жаңартылған бастауыш және орта білім беру талаптарына сай болу үшін 
педагогтардың кәсіби құзыреттіліктері қайта бағаланып, толықтырылуы тиіс. Орта 
білім берудегі жаңа тәсілдер педагогикалық білім беруде, түлектердің бейінінде 
көрініс табуы керек. Сондай-ақ, (30) жаңартылған немесе жаңа білім беру 
бағдарламалары болашақ мұғалімдердің мұғалім кәсібінде маңызды жалпы 
құзыреттіліктерін тиімдірек жетілдіру мақсатында әзірленді.  Инклюзивтілік және 
пәнаралық сынды  қазақстандық білім беру жүйесі дамытуға тырысатын, бірқатар 
педагогикалық қағидалар назарға алынды. Сонымен қатар, бұл білім беру 
бағдарламаларында қауымдастық пен бүкіл білім беру секторын дамыту үшін жеке 
тәжірибесі мен мектептерінің іс жүзіндегі қызметін үнемі талдап, бағалай алатын 
практик-педагог болатындай болашақ мұғалімдердің зерттеу дағдыларын дамытуға 
ерекше көңіл бөлінеді. 

 

БІЛІМ БЕРУ БАҒДАРЛАМАСЫНЫҢ ЕРЕКШЕЛІКТЕРІ (MINOR) 

 

1.Қосымша білім беру бағдарламасы 
2.Қосымша білім беру бағдарламасы  

1.Емдік және бейімдік дене шынықтыру 
нұсқаушысы 
2. Шахмат және зияткерлік ойын нұсқаушысы. 

 

БАҒЫТ ӘЛЕУЕТІ ЖӘНЕ ТҮЛЕКТІҢ ҚЫЗМЕТ АТҚАРАТЫН ОРЫНДАРЫ  

- мемлекеттік, қоғамдық, жекеменшік жалпы білім беретін және орта кәсіптік 
оқу орындары, спорт мектептері мен клубтары;  
- фирмалар, мемлекеттік мекемелер, дене шынықтыру және спортты басқару 
органдары, дене шынықтыру, спорт және медициналық-биологиялық 
бейіндегі ғылыми-зерттеу мекемелері; 
- қазіргі заманғы сауықтыру, оңалту орталықтары, тренажер залдары, жүзу 
бассейндері, ЕДШ және БДШ кабинеттері, спорттық туризмде.  
Дене шынықтыру және спорт бакалавры, ретінде жұмыс істей алады:  
- дене шынықтыру және дене тәрбиесі педагогы; 
- таңдалған спорт түрінен жаттықтырушы; 
- емдік дене шынықтыру және массаж әдіскері;  
- бейімделген дене шынықтыру нұсқаушылары; 
- сауықтыру фитнес және спорт түрі саласындағы әдіскер; 
- шахмат және зияткерлік ойын нұсқаушысы. 
 

КӘСІБИ ҚҰЗЫРЕТТІЛІКТЕР САЛАЛАРЫ   

 
1- Кәсіби құзыреттілік саласы:  

- Дене шынықтыру мұғалімінің педагогикалық, оқу-тәрбие, ғылыми-әдістемелік, 
ұйымдастырушылық-басқарушылық қызметін жіктеу, ұйымдастыру, білім беру және 
оқу-жаттығу процесін басқарудың заманауи формалары мен технологияларын 
түрлендіруге және жетілдіруге, педагогикалық шеберлік әдістерін көрсете отырып, 
салауатты өмір салтын насихаттау әдістерін модельдеуге қабілетті. 
 



2 - Кәсіби құзыреттілік саласы: 
- Психологиялық-педагогикалық тұжырымдамаларды, жаратылыстану 

пәндерін, ғылыми негізделген құралдар мен әдістерді, қозғалыс әрекеттерін 
оқытудың ұйымдастырушылық-практикалық және инновациялық технологиялары 
мен кәсіби қызмет процесінде физикалық қасиеттерді дамытуды қолдану. 
 
3 - Кәсіби құзыреттілік саласы: 

- Жасын, жынысын, спорттық біліктілігін ескере отырып, оның ішінде ерекше 
білім беру қажеттіліктері бар адамдар үшін білім беру, сауықтыру, оңалту 
міндеттерін шешуге қабілетті жеке тұлғаның дене дайындығын және дене 
шынықтыру жүйесін басқару мен тәжірибеге бағдарланған оқытуды жоспарлаудың 
заманауи тиімді әдістерін, стратегияларын іске асыру. 

 
4 - Кәсіби құзыреттілік саласы: 

- Зерттеу қызметін жүргізу процесінде дене шынықтыру және спорт теориясы 
мен әдістемесінің негізгі әдіснамалық және дүниетанымдық мәселелерін түсіну, 
цифрлық ақпарат пен АКТ-технологиясын пайдалану, оқу-жаттығу процесін түзету 
үшін педагогикалық тәжірибені жүйелеу.  
 

БІЛІМ БЕРУ БАҒДАРЛАМАСЫНЫҢ ОҚЫТУ НӘТИЖЕЛЕРІ  

ОН 1 – Қазақстанның тарихи дамуының негізгі кезеңдерін, заңдылықтары мен 
ерекшеліктерін түсіндіруге, Қазақстан тарихы оқиғаларының себептері мен 
салдарын талдауға, табиғи және әлеуметтік әлемді ғылыми түсінуді, қоғамдық сана 
мен өнеркәсіптік өндірісті экологияландыруды, табиғатты ұтымды пайдалануды 
және мемлекеттің тұрақты даму мақсаттарына қол жеткізу мәнмәтінінде қауіпсіз 
өмір салтын қамтамасыз ететін дүниетанымдық ұстанымдар мен философия білімі 
негізінде қоршаған болмысты бағалауға қабілетті. 
ОН 2 – Әлеуметтік-саяси, экономикалық, құқықтық білім, сыбайлас жемқорлыққа 
қарсы мәдениет пен кәсіпкерлік дағдылар негізінде қазақстандық қоғамның 
әлеуметтік, іскерлік, мәдени, құқықтық және әдеп нормаларына сәйкес өзінің 
ақылақтық және азаматтық ұстанымын дамытуға, сондай-ақ жеке және кәсіби 
бәсекеге қабілеттілігін көрсетуге қабілетті. 
ОН 3 – Зерттеу әдіснамасын таңдауды жүзеге асыруға, жаңа білім алу үшін әртүрлі 
ғылыми әдіс пен тәсілді қолдануға және өз қызметінде әртүрлі ақпараттық-
коммуникациялық технологияның түрін: интернет-ресурстар, ақпаратты іздеу, 
сақтау, өңдеу, қорғау және таратуға арналған бұлтты және мобильді қызметтерді 
қолдануға қабілетті. 
ОН 4 – Тұлғааралық, әлеуметтік және кәсіптік қатысымдылықтың әртүрлі саласында 
қазақ, орыс және шетел тілдерінде ауызша және жазбаша нысанда қарым-қатынас 
жасауға және сындарлы қарым-қатынас құра отырып және жаһандық кәсіптік білім 
беру қоғамдастығына қатыса отырып, түрлі кәсіптік желілік қауымдастықтарда 
офлайн және онлайн жұмыс істеуге қабілетті. 
ОН 5 – Білім алушылардың әртүрлілігін ескеріп, олардың психологиялық игілігін 
қамтамасыз ете отырып және оқытуды қолдау үшін әртүрлі цифрлық ресурсты 
пайдаланып, базалық психологиялық-педагогикалық, жаратылыстану-ғылыми және 
пәндік-әдістемелік білім негізінде оқыту процесін білім беру ортасының әртүрлі 
типінде педагогикалық маңызды түрде әзірлеуге, енгізуге, бағалауға және дамытуға 
қабілетті.  



ОН 6 – Адамның физикалық, психикалық, психомоторлық дамуының өзара 
байланысын, физикалық дайындықтың шаршау мен эмоционалдық күйзеліске 
орнықтылығына әсерін білу негізінде тұлғаның спорттық іс-әрекеті мен физикалық 
белсенділігін психологиялық сүйемелдеуді жүзеге асыруға; сабақ барысында және 
жарысқа дайындық кезінде шұғылданушылардың жеке психологиялық 
ерекшеліктерін ескеруге; арнайы жаттығу және жарыстық үрдістер кезінде 
қалжырау, психологиялық зорығу, күйзеліс, эмоционалдық күйіп кету белгілерін 
анықтауға; психикалық жағдайларды оңтайландыру үшін өзін-өзі реттеудің 
психотехникасын үйретуге қабілетті. 
ОН 7 – Адам ағзасының жұмыс істеуінің анатомиялық, физиологиялық, 
биомеханикалық негіздерін, жарақаттар мен аурудан кейінгі алдын алу мен 
оңалтуды білу негізінде олардың тиімді тіршілік әрекетін қамтамасыз ету үшін 
әртүрлі жыныстағы және жастағы адамдардың, оның ішінде мүмкіндігі шектеулі 
адамдардың игілігін дене шынықтыру және спорт құралдарымен қолдауға қабілетті. 
ОН 8 – Спортпен шұғылданатындар, оның ішінде мүмкіндігі шектеулі тұлғалар 
контингентінің жыныстық-жас және жеке айырмашылықтарын ескере отырып, оқу, 
сауықтыру және оқу-жаттығу сабақтарын жоспарлауға, ұйымдастыруға және 
өткізуге, тұлғаның жан-жақты дамуына ықпал ететін және сабақтарда қауіпсіздікті 
қамтамасыз ететін білім беру және спорттық-жаттығу ортасы мен жағдайларын 
құруға қабілетті. 
ОН 9 – Шұғылданушылардың жыныстық-жас, жеке айырмашылықтары мен 
мүмкіндіктерін ескере отырып, спорт түрлері бойынша жарыстарды, дене 
шынықтыру-сауықтыру, спорттық-бұқаралық іс-шараларды және басқа да қозғалыс 
рекреациясының түрін жоспарлауға, ұйымдастыруға және өткізуге, олардың 
қауіпсіздігін қамтамасыз етуге қабілетті. 
ОН 10 – Дене шынықтырумен және спортпен шұғылданушылардың оқыту, 
дайындық және жаттығу нәтижелерін жыныстық-жас, жеке ерекшеліктері мен 
мүмкіндіктеріне, сондай-ақ спорттық біліктілік деңгейіне сәйкес бағалауға қабілетті. 
ОН 11 – Пәнаралық деңгейді қоса алғанда, дене шынықтыру және спорт саласында 
қолданбалы зерттеулерді өздігінен бастауға және жүргізуге, зерттеу әдіснамасы 
мен ғылыми әдеп негізінде зерттеулердің дизайнын құрастыруға, спортшылардың 
дене шынықтыру, техникалық, тактикалық, теориялық және басқа да даярлық 
түрлерінің көрсеткіштерін өлшеу мен бақылаудың метрологиялық негізделген 
құралдары мен әдістерін қолдануға, зерттеу нәтижесін жұртшылыққа 
көрнекілендіруге және ұсынуға қабілетті. 
ОН 12 – Өзінің физикалық денсаулығы мен қозғалыс белсенділігіне, 
нутрициологияға қамқорлық жасаумен байланысты тәжірибеде мақұлданатын және 
іске асырылатын мінез-құлық нормаларын, дене шынықтыру мен спортқа оң 
мотивациялық-құндылық қатынасын қалыптастыруға; салауатты өмір салты және 
дене шынықтырумен өз бетінше айналысу арқылы өзінің толыққанды кәсіби және 
әлеуметтік қызметін қолдауға және қамтамасыз етуге қабілетті. 

 
БББ оқыту нәтижелерін Түлек атрибуттарымен салыстыру матрицасы 

НОРМАТИВТІК СІЛТЕМЕЛЕР  

Білім беру бағдарламасы келесі нормативтік-құқықтық актілер негізінде 
әзірленген:  

1) Жоғары және жоғары оқу орнынан кейінгі білім берудің мемлекеттік 
жалпыға міндетті стандарттарын бекіту туралы Қазақстан Республикасы Ғылым 
және жоғары білім министрінің 2022 жылғы 20 шiлдедегi № 2 бұйрығы.  

2) Қазақстан Республикасы Оқу-ағарту министрінің 2025 жылғы 24 
ақпандағы № 31 бұйрығымен бекітілген «Білім беру ұйымдарының 
педагогтеріне арналған Кәсіптік стандарттар». 

3)  «Педагогикалық Ғылымдар» білім беру саласының білім алушылары үшін 
педагогикалық практиканы ұйымдастыру және өткізу жөніндегі  әдістемелік 
ұсынымдарды бекіту туралы   27.03.2023 Бұйрық №125  
 
 


